
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মায়া-মৃগ।
৪৩


 করে?—আর্য্য! আপনি অনুমতি করুন্, এখনি নিজ বাহুবলে পাপের সমুচিত প্রতিফল প্রদান ক’রে অযোধ্যার রাজাসনে আপনাকে প্রতিষ্ঠিত করি। ভরত যদি ত্রিলোক সহায় ক'রে আ'সেন, তথাপিও লক্ষণের এই অভেদ্য কোদণ্ডচু্যত অমোঘ শর-জালের প্রচণ্ড বেগ কখনই সহ্য কর্ত্ত্যে সমর্থ হ’বেন না - অগ্নি যদি দাহিকাশক্তি পরিহীন হয়, পশ্চিম গগণে যদি দিনকরের উদয় হয়, রস যদি রসাতলে গমন করে, তথাপিও লক্ষণের বাক্য কখনো অন্যথা হ’বে না।—আর্য্য! এই দেখুন, আমি শরাসনে শর সন্ধান ক’ল্যোম। (ধনুকে শর ষোজনা।)

 রাম। ভ্রাতঃ লক্ষ্মণ! তুমি বাতুল হ’লে না কি? নিরস্ত হও। তোমার ন্যায় বীর-পুরুষের কিছুই অশক্য নাই, তা'আমি অবগত আছি। ত্বদীয় ভীষণ শরবেগ, বোধ হয়, সুমেরুও সহ্য ক’র্ত্ত্যে পারেন না। কিন্তু ভ্রাতঃ! বিমাতা কৈকেয়ী ও সুশীল ভরত সততই আমাদের অবধ্য। তুমি আর ও কথা কদাচ জিহ্বাগ্রে আনয়ন ক’রো না।; এর উচ্চারণেও পাপ হয়। অস্ত্র সংযত কর।

		 এই পাতা শেষ সম্পাদিত হয়েছে ০৪:৫৬টার সময়, ২২ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

